ՏԵՂԵԿԱՆՔ – ՀԻՄՆԱՎՈՐՈՒՄ
Հայաստանի  Հանրապետության 2011 թվականի մարդահամարի ծրագիրը (հարցաշարը)  հաստատելու մասին Հայաստանի Հանրապետության կառավարության  որոշման  նախագծի ընդունման 
նպատակահարմարության  վերաբերյալ 
Իրավական ակտի ընդունման անհրաժեշտությունը պայմանավորված է այն հանգամանքով, որ «Մարդահամարի մասին» Հայաստանի Հանրապետության օրենքի պահանջների համաձայն, Հայաստանի Հանրապետության կառավարության 2009 թվականի մարտի 26-ի թիվ 301-Ն որոշմամբ Հայաստանի Հանրապետությունում հերթական մարդահամարի անցկացման ժամկետը սահմանվել  է 2011 թվականի հոկտեմբերի 12-21-ը:

«Մարդահամարի մասին» Հայաստանի Հանրապետության օրենքի 7-րդ հոդվածի 1-ին մասի համաձայն, մարդահամարն անցկացվում է Հայաստանի Հանրապետության կառավարության կողմից հաստատված ծրագրով (հարցաշարով)` բնակչության  թվաքանակի, կազմի, սոցիալ-ժողովրդագրական կառուցվածքի, աշխարհագրական տեղաբաշխման, զբաղվածության (տնտեսական ակտիվության), կրթության և տնտեսությունների բնակարանային պայմանների վերաբերյալ  տեղեկություններ  ստանալու համար: 
ՏԵՂԵԿԱՆՔ
Հայաստանի  Հանրապետության 2011 թվականի մարդահամարի ծրագիրը (հարցաշարը)  հաստատելու մասին Հայաստանի Հանրապետության կառավարության որոշման նախագիծն  ընդունելու կապակցությամբ այլ իրավական ակտերում փոփոխություններ և լրացումներ կատարելու 
անհրաժեշտության վերաբերյալ
Հայաստանի  Հանրապետության 2011 թվականի մարդահամարի ծրագիրը (հարցաշարը) հաստատելու մասին Հայաստանի Հանրապետության կառավարության որոշման նախագծի  ընդունումն այլ իրավական ակտերում փոփոխությունների և/կամ լրացումների  անհրաժեշտություն  չի  առաջացնի:

ՏԵՂԵԿԱՆՔ
Հայաստանի  Հանրապետության 2011 թվականի մարդահամարի ծրագիրը (հարցաշարը)  հաստատելու մասին Հայաստանի Հանրապետության կառավարության որոշման նախագծի  ընդունումից բխող` պետական բյուջեի  ծախսերում  և  եկամուտներում    փոփոխությունների վերաբերյալ
Հայաստանի  Հանրապետության 2011 թվականի մարդահամարի ծրագիրը (հարցաշարը) հաստատելու մասին Հայաստանի Հանրապետության կառավարության որոշման նախագիծն  ընդունելու կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ 

Հայաստանի  Հանրապետության 2011 թվականի մարդահամարի ծրագրի (հարցաշարի)  նախագիծը  այլ պետական մարմինների հետ 
համաձայնեցման մասին
Ղեկավարվելով ՄԱԿ-ի Եվրոպական տնտեսական հանձնաժողովի                 2010 թվականի ռաունդում մարդահամարի և կացարանների հաշվառման Եվրոպական վիճակագիրների կոնֆերանսի հանձնարարականներով, ինչպես  նաև  վիճակագրական տեղեկատվություն սպառողների (օգտագործողների)  պահանջարկի  ուսումնասիրության հիման վրա,  Հայաստանի Հանրապետության  ազգային վիճակագրական ծառայության կողմից  մշակվել է փորձնական մարդահամարի Ծրագրի (հարցաշարի) հիման վրա կազմված Հայաստանի Հանրապետության 2010 թվականի փորձնական մարդահամարի հարցաթերթը, որը փորձարկվել է 2010 թվականի հոկտեմբերին անցկացված փորձնական մարդահամարի ընթացքում: 

Փորձնական մարդահամարի արդյունքներով լրամշակված Հայաստանի Հանրապետության 2011 թվականի  մարդահամարի Ծրագրի (հարցաշարի) նախագիծը նախապես Հայաստանի Հանրապետության ազգային վիճակագրական ծառայության կողմից ներկայացվել  էր Հայաստանի Հանրապետության                  2011 թվականի մարդահամարի նախապատրաստման և անցկացման համապետական հանձնաժողովի բոլոր անդամներին` առաջարկությունների և դիտողություների, քննարկվել ս. թ. ապրիլի 29-ին Հայաստանի  Հանրապետությունում 2011 թվականին անցկացվելիք մարդահամարի նախապատրաստման և անցկացման համապետական հանձնաժողովի հերթական նիստի ժամանակ և հավանության արժանացել Հայաստանի  Հանրապետությունում 2011 թվականին անցկացվելիք մարդահամարի նախապատրաստման և անցկացման համապետական հանձնաժողովի կողմից:
ՏԵՂԵԿԱՆՔ
Հայաստանի  Հանրապետության 2011 թվականի մարդահամարի ծրագրի (հարցաշարի)  նախագծի մշակմանը և քննարկմանը հասարակության մասնակցության մասին

	
	Հասարակությանը նախագծի վերաբերյալ իրազեկումը

	
	ՀՀ 2011 թվականի մարդահամարի ծրագրի (հարցաշարի)   նախագիծը տեղադրվում է ՀՀ ԱՎԾ կայք էջում  www.armstat.am «Մարդահամար 2011» խորագրի ներքո:

	
	


ՏԵՂԵԿԱՆՔ 

Հայաստանի  Հանրապետության 2011 թվականի մարդահամարի ծրագրի (հարցաշարի)  նախագծի մշակման համար կիրառված իրավական ակտերի մասին 

Հայաստանի  Հանրապետության 2011 թվականի մարդահամարի ծրագրի (հարցաշարի)  նախագծի մշակման համար այլ իրավական ակտեր չեն կիրառվել: 

ՏԵՂԵԿԱՆՔ
Հայաստանի  Հանրապետության 2011 թվականի մարդահամարի ծրագիրը (հարցաշարը)  հաստատելու մասին Հայաստանի Հանրապետության կառավարության որոշման նախագծի  հեղինակների (մշակողների) մասին
Նախագծի մշակմանը մասնակցել են`
	Գագիկ Գևորգյան                                 
	Հայաստանի Հանրապետության  վիճակագրության պետական խորհրդի անդամ

	Կարինե Կույումջյան
	Հայաստանի Հանրապետության ազգային վիճակագրական ծառայության աշխատակազմի մարդահամարի և ժողովրդագրության  բաժնի պետ

	Գոհար  Նշանյան
	Հայաստանի Հանրապետության ազգային վիճակագրական ծառայության մարդահամարի վարչության պլանավորման և ծրագրամեթոդաբանա-կան բաժնի պետ

	Գագիկ Հովսեփյան
	Հայաստանի Հանրապետության ազգային վիճակագրական ծառայության աշխատակազմի իրավաբանական  բաժնի  առաջատար մասնագետ

	Անժելա Դաշյան
	Հայաստանի Հանրապետության ազգային վիճակագրական ծառայության աշխատակազմի վիճակագրական աշխատանքների մեթոդաբանության և դասակարգիչների բաժնի գլխավոր մասնագետ


ԵԶՐԱԿԱՑՈՒԹՅՈՒՆ
Հայաստանի  Հանրապետության 2011 թվականի մարդահամարի ծրագիրը (հարցաշարը)  հաստատելու մասին Հայաստանի Հանրապետության կառավարության որոշման նախագծի վերաբերյալ

Հայաստանի  Հանրապետության 2011 թվականի մարդահամարի ծրագիրը (հարցաշարը)  հաստատելու մասին Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության  օրենսդրության   պահանջներին: 

